
A U R K I B I D E A

B SAILA:

Foru lege proposamenak:

—Foru Lege proposamena, PFEZari buruzko 4/2008 Legegintzako Foru Dekretua aldatzekoa, etxeko langi-

leak kontratatzeagatiko kenkaria ezartzeko. Ana Beltrán Villalba andreak aurkeztu du (3. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da plan bat presta dezan ardibide edo abelbidee-

tan dauden herri-lurrak egiazki berreskuratze aldera. Nafarroa Bai parlamentu-taldeak aurkeztu du (5. or.).

—Mozioa. Horren bidez, Nafarroako Gobernua premiatzen da finantza entitateekin dituen harreman operati-

boak berrazter ditzan. Nafarroa Bai parlamentu-taldeak aurkeztu du (6. or.).

—Mozioa. Horren bidez, Nafarroako Gobernua premiatzen da zenbait neurri sar ditzan I. Ekintzailetza Pla-

nean. Nafarroa Bai parlamentu-taldeak aurkeztu du (7. or.).

—Mozioa. Horren bidez, Nafarroako Gobernua premiatzen da Burlatako eskola-tailerra mantentzeko beha-

rrezkoa den finantzaketa berma dezan. Izquierda-Ezkerra parlamentu-taldeak aurkeztu du (8. or.).

—Mozioa. Horren bidez, Nafarroako Gobernua premiatzen da Ekintzailetza Plana Nafarroako Enplegu Plan

berriaren barruan sar dezan. Ana Beltrán Villalba andreak aurkeztu du (9. or.).

F SAILA:

Galderak:

—Galdera, atmosferara isurtzen diren gas-kantitateak areagotzeari buruzkoa, Txentxo Jiménez Hervás jau-

nak egina (11. or.).

—Galdera, jakiteko asmorik ote dagoen Nafarroako Unibertsitate Klinikari dirulaguntzarik emateko eginka-

rietan odola detektatzeko programaren baterako, Marisa De Simón Caballero andreak egina (11. or.).

—Galdera, koloneko minbiziaren detekzio goiztiarrerako programa ezartzeari buruzkoa, Marisa De Simón

Caballero andreak egina (12. or.).

—Galdera, aurreikusitako finantzaketa-murrizketek ukitutako programei buruzkoa, José Miguel Nuin More-

no jaunak egina (13. or.).

—Galdera, Eguesibarko Udalean detektaturiko irregulartasunei dagokienez hartuko diren neurriei buruzkoa, 

Manu Ayerdi Olaizola jaunak egina (14. or.).

—Galdera, Liburutegi Sarearen barruko lan-mugikortasunari buruzkoa, Patxi Leuza García jaunak egina

(15. or.).

—Galdera, Nafarroako Kutxarekin edo haren edozein erakunderekin sinatutako hitzarmenei buruzkoa, 

Maiorga Ramírez Erro jaunak egina (15. or.).

—Galdera, Osasunbidea-Nafarroako Osasun Zerbitzuko profesionalek langileen historia eskuratu ahal izate-

ari buruzkoa, Marisa De Simón Caballero andreak egina (16. or.).

—Galdera, indarrean dauden Nafarroako Kutxarekiko hitzarmenei buruzkoa, Maiorga Ramírez Erro jaunak

egina (16. or.).

—Galdera, Euskarabideak duen funtzionarioentzako euskaltegiari buruzkoa, Aitziber Sarasola Jaca andreak

egina (17. or.).

—Galdera, funtzionarioek Euskarabidean euskaldundu ahal izateko bete behar dituzten baldintzei buruzkoa, 

Aitziber Sarasola Jaca andreak egina (17. or.).

—Galdera, emakumeen genitalen ebaketa detektatu, kontrolatu eta desagerrarazteko protokolo, proiektu,

programa eta jarduketei buruzkoa. Galdera erretiratzea (18. or.).

G SAILA:

Txostenak, deialdiak eta Parlamentuko informazioa:

—Deialdia, Nafarroako Comptos Ganberaren zerbitzuko sistema informatikoetako teknikari-ofizial izateko

lanpostu huts bat lekualdatze lehiaketa bidez betetzekoa. Gaindituen zerrenda (19. or.).

B saila:
FORU LEGE PROPOSAMENAK

Foru Lege proposamena, PFEZari buruzko 4/2008 Legegintzako Foru

Dekretua aldatzekoa, etxeko langileak kontratatzeagatiko kenkaria

ezartzeko.

Nafarroako Parlamentuko Mahaiak, 2012ko
maiatzaren 21ean egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Ana Beltrán Villalba andreak aurkeztu du PFEZari
buruzko 4/2008 Legegintzako Foru Dekretua alda-
tzeko Foru Lege proposamena, etxeko langileak
kontratatzeagatiko kenkaria ezartzeko.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea Nafarroako Parlamentuko Aldizkari
Ofizialean argitara dadin PFEZari buruzko 4/2008
Legegintzako Foru Dekretua aldatzeko Foru Lege
proposamena, etxeko langileak kontratatzeagatiko
kenkaria ezartzekoa.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Iruñean, 2012ko maiatzaren 21ean

Lehendakaria: Alberto Catalán Higueras

Foru Lege proposamena, PFEZari

buruzko 4/2008 Legegintzako

Foru Dekretua aldatzekoa, etxeko

langileak kontratatzeagatiko

kenkaria ezartzeko

ZIOEN AZALPENA

Ekainaren 2ko 4/2008 Legegintzako Foru Dek-
retuak jasotzen ditu Nafarroan Pertsona Fisikoen
Errentari buruzko Zerga arautzen duten izaera
iraunkor eta orokorreko arauak. Dekretu horretako
laugarren kapituluan –zehazki, 55. artikuluan, liki-

dazio-oinarri orokorrari buruzkoan– ezartzen dira
zenbait egoera eta arlotako kenkarietarako baldin-
tzak.

Halatan, 55. artikuluko bosgarren idatz-zatian
jasotzen dira herritarrentzako kenkariaak, etxeko
lanetarako pertsona bat kontratatzen den kasue-
tan. Likidazio-oinarri orokorraren murrizketak hiru
kasutara mugatzen dira egun: 16 urtetik beheitiko-
ak zaintzea, 65 urtetik goitikoak zaintzea edo %
65eko minusbaliotasuna edo handiagoa duten
pertsona ezgaituak zaintzea. Foru Ogasunaren
beraren datuen arabera, Nafarroako 2.000 familia
inguruk baliatu zuten murrizketa hori 2010eko eki-
taldiko errenta aitorpenean.

Gaur egun, Nafarroako etxe askotan kontrata-
tzen dira langileak etxebizitzaren eguneroko jardu-
netik eta mantentzetik heldu diren lanak egiteko.
Sukalde-, garbiketa- eta lisaketa-lanek ez dute,
hala ere, zerga arloko aitorpen eta etekin hori.
Nafarroan 7.000 etxeko langile inguru omen dago.

Nafarroako Gobernuak berak sustatu du etxe-
ko langileen kontratazioa, 2010ean sortu eta
2011n mantendu zen berariazko laguntza-lerro
baten bitartez. Diru-laguntza horiek ezarri ziren
familia kontratugileei familia, lana eta bizitza per-
tsonala bateragarri egiten laguntzeko xedez eta
gertuko zerbitzuen sektorean enplegua areagotze-
ko xedez; eta hori guztia egin zen krisiaren aurka-
ko neurrien esparruan.

1620/2011 Errege Dekretua onestean eta,
bereziki, 2012ko urtarrilaren 1etik aitzina, etxeko
langileen araubidea nabarmen aldatu da Espaini-
an. Egun horretatik hasita, bere etxean langile bat
duen pertsona oro behartuta dago etxeko langile
horri Gizarte Segurantzan alta ematera eta kasuko
kotizazioak ordaintzera, jardueraren lehendabiziko
ordutik hasita.

Arau horrek berekin ekarri zuen etxeko langile-
ek Gizarte Segurantzan duten araubidea aldatzea,
Araubide Orokorrera egokitzea eta langile horiei



aitortzea Gizarte Segurantzako Araubide Oroko-
rrera afiliatutako gainontzeko guztien eskubide
berberak, salbu eta langabezia-prestazioa.

Halatan, une honetan, enpresa baten gisa jar-
duten du Espainian etxeko langile bat kontratatzen
duen pertsonak. Halere, merkataritza-sozietatee-
kin gertatzen denaz bestela, ezin du zergarik arin-
du langileari ordaindutako soldata dela-eta.

Desberdintasun egoera hori areagotu egiten da
Nafarroan zerga arloan dagoen araudiarengatik;
izan ere, etxeko langileak kontratatzeagatik PFE-
Zeko zergaarinketa mugatuta dago arestian aipa-
tutako hiru kasuetara (adingabeak, 65 urtetik goiti-
koak eta ezgaituak zaintzea). Espainiako
lege-egoera berriari erreparatuta, bidezkoa da

zerga-arinketa egitea etxeko langileak kontratatze-
agatik, egiten duten lana zein ere den.

Horregatik guztiagatik, PFEZari buruzko
4/2008 Legegintzako Foru Dekretua honela alda-
tzea proposatzen da:

Artikulu bakarra. PFEZari buruzko Foru Lege-
aren testu bategina onesten duen ekainaren 2ko
4/2008 Legegintzako Foru Dekretuko 55. artikulu-
ko 5. idatz-zatia aldatzen da. Hona testu berria:

“5. Etxeko langileak kontratatzeagatik.

Familiaren etxean lan egiten duten pertsonekin
sinatutako kontratuengatik subjektu pasiboak
Gizarte Segurantzari zergaldian kotizazio gisa
ordaindutako zenbatekoak”.

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da plan bat pres-

ta dezan ardibide edo abelbideetan dauden herri-lurrak egiazki berres-

kuratze aldera.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita plan
bat presta dezan ardibide edo abelbideetan dau-
den herri-lurrak egiazki berreskuratze aldera.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko maiatzaren 21ean

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaletak, Legebiltzarreko Erregelamen-
duaren babesean, ondoko mozioa aurkeztu du,
Osoko Bilkuran eztabaidatu eta bozkatzeko.

Nafarroak herri-ondare publiko garrantzitsua
izan du historian zehar, ardibide edo abelbideei
dagokienez.

Bide horiek, guztira, 2.140 kilometroko luzera
eta 5.613 hektarea dituzte, hainbat kategoria eta
jatorrizko erabileratan banaturik. Ardibide, zeharbi-
de, pasabide eta adar gisa sailkaturik, beti egon
dira Nafarroako herritar guztiek erabiltzeko modu-
an.

Bide horiek babesteko legedia egon arren,
errealitatean aprobetxamendu pribatua nagusitu
da arian-arian, eta ibilbide asko murriztu eta are
desagertu dira egiatan.

Hori dela-eta, gure taldeak uste du premiazkoa
dela Gobernua premiatzea presako jarduketak
egin ditzan, eta horregatik aurkezten dugu ondoko
erabaki proposamena:

Nafarroako Parlamentuak Nafarroako Gober-
nua premiatzen du plan bat aurkez dezan Parla-
mentu honetan, Nafarroako ardibide edo abelbide
izenekoetan sartutako herri-lurrak egiaz berresku-
ratzeko.

Iruñean, 2012ko maiatzaren 10ean

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da finantza enti-

tateekin dituen harreman operatiboak berrazter ditzan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
finantza entitateekin dituen harreman operatiboak
berrazter ditzan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko maiatzaren 21ean

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduaren babesean, ondoko mozioa aurkeztu
du, Osoko Bilkuran eztabaidatu eta bozkatzeko.

Adostasun handia dago esatean bizi dugun kri-
siaren arazorik handienetakoa dela finantzaketa
lortzeko zailtasun ikaragarria. Ados egon gaitezke,
halaber, esatean egoera horren atzean dagoela,
alde batetik, finantza-sektorearen krisi oraindik itxi
gabea, eta, beste alde batetik, eskariaren ahule-
zia, batez ere estatuko eskariarena, baina baita
nazioartekoarena ere, gure merkatu nagusiei
dagokienez.

Halere, egungo krisiak herrialde guztiei berdin
eragiten ez dien modu berean, finantza-entitate
guztien egoera ere ez da bera; hortaz, inbertsioari
dagokionez entitate horiek duten jarrera eta egiaz-
ko konpromisoa ere ez da berbera.

Egia da finantza-entitateak erakunde pribatuak
direla eta Nafarroako Gobernuaren irismenetik at
dagoela, are gehiago Nafarroako Kutxaren afera-
ren ondoren, finantza-entitateek inbertsioaren
arloan hartutako erabakietan egiazko eragina edu-
kitzea eta, azken batean, Nafarroako pertsona fisi-
koei nahiz juridikoei emandako kredituen arloko
egiazko konpromisoan eragina edukitzea.

Hori, dena den, ez da eragozpena jarri beha-
rreko baliabideak jar daitezen nolabaiteko eragina
izateko, horretarako inolako aukerarik izanez gero,
baita eragin hori oso mugatua bada ere.

Izan ere, Nafarroako Gobernua, administrazio
publikoa den aldetik, harremanetan dago finantza-
entitateekin. Haien bezeroa da, pasiboari nahiz
aktiboari dagokienez, finantzaketari dagokionez
eta saldo positiboei dagokienez. Nafarroako
Gobernuak maileguak bankuekin negoziatzen
dituenean, interes-tasa jakin bat hitzartzen du.
Nafarroako Gobernuak saldo positiboak dauzka-
nean, saldo horien ordainsari bat ere hitzartzen
du. Egunerokoan, gainera, bankuekiko operazioek
komisioen nahiz zeharkako konpentsazioen
–gizarte-aseguruen ordainketa– negozio oso bat
sortzen dute finantza entitateentzat. Jarduera
horrek guztiak, logikoa den bezala, etekin bat
dakarkie bankuei. Nafarroako Gobernuko kudea-
tzaileen helburua da lortzea bankuek Gobernuare-
kiko harremanean lortzen duten etekina eta, hor-
taz, Nafarroako herritar guztiek bere gain hartzen
duten kostua, ahalik eta txikiena izatea.

Nafarroako Gobernuaren eta finantza entitate-
en arteko harremana, berriz, hitzarmenen edo
berariazko finantzaketa-lerroen bidez egin daiteke,
eta pentsatzekoa da Gobernuak nolabaiteko kon-
traprestazioa lortzen duela horietan, finantza enti-
tateek enpresei finantzaketa baldintza jakin batzuk
eskaintzearen truke. Halere, gauza bat da hitzar-
men bat sinatzea, eta beste bat, ondoren sinatzen
diren operazioen egiazko kopurua eta bolumena.

Kontua da egungo testuinguruan Nafarroako
gizarteari bereziki interesatzen zaizkiola, beste
edozeini bezala, finantza entitate saneatuak, kre-
dituak emanda inbertsioari laguntzeko egiazko
borondatea dutenak. Ez zaizkio interesatzen beren
ahuleziaren ondorioz finantzaketa berrian euro
bakar bat ematerik ez duten entitateak, mahai gai-
nean jartzen diren operazioak nahi bezain interes-
garriak izanda ere.

Interes hori Nafarroako Gobernuaren hornitzai-
le-bezero harremanetara eramanez gero, ez da
interesekoa bankuekin negozioa egitea Nafarroako
Gobernuari bere operazioetan eskainitako baldin-
tzei soilik erreparatuta; aitzitik, oso ona litzateke
Nafarroako Gobernuak bere banku-negoziazioetan
aintzat hartzea banku bakoitzak Nafarroan inberti-
tzeari dagokionez duen egiazko konpromisoa, ope-



razio zehatzen baldintzez gain; esate baterako,
enpresei edo partikularrrei emandako kreditu-bolu-
menaren urteko bilakaeraren bidez.

Hori dela-eta, ondoko erabaki proposamena
aurkeztu dugu:

1. Nafarroako Par lamentuak Nafarroako
Gobernua premiatzen du bere lehentasunak
berrazter ditzan finantza entitateekiko harreman
operatiboei dagokienez, halako moduan non pre-
zioa, bolumena eta zerbitzua bezalako irizpide
operatibo hutsez gain, entitateek finantzaketari
dagokionez Nafarroan duten egiazko konpromi-

soa neurtzeko adierazleak ere hartuko baititu kon-
tuan.

2. Nafarroako Parlamentuak Nafarroako Gober-
nuari eskatzen dio txosten bat argitara dezan urte-
ro, zeinetan jasoko baita Nafarroako Gobernuak
sortzen duen banku-negozioan finantza entitate
bakoitzak duen kuotaren bilakaera, eta kuota hori
konparatuko baitu entitate bakoitzak Nafarroan
emandako kredituaren bolumenaren urteko bilaka-
erarekin.

Iruñean, 2012ko maiatzaren 1ean

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da zenbait neu-

rri sar ditzan I. Ekintzailetza Planean.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita zen-
bait neurri sar ditzan I. Ekintzailetza Planean.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko maiatzaren 21ean

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduaren babesean, ondoko mozioa aurkeztu
du, Osoko Bilkuran eztabaidatu eta bozkatzeko.

Iragan maiatzaren 4an egindako agerraldian,
Lourdes Goicoechea kontseilariak jakinarazi zuen
Gobernuak uda ostean aurkeztu nahi duela I.
Nafarroako Ekintzailetza Plana. Aurreko egunean,
CEIN, S.L.ko zuzendari nagusiak sozietate publiko
horren lehentasunei buruz informatu zuen beste
parlamentu-agerraldi batean.

CEINen antolamendu berriaren ardatz nagusi-
ak azaldu zituen, eta arreta bereziz azaldu zuen
ekintzailetzaren arloa. Zenbait kontu interesgarri
aipatu zituen; esate baterako, komenigarria izanen
litzatekeela, agian, CEINen zentralizatzea euskarri
bila hainbat bide erabilita (Sodena, Merkataritza
Ganbera, Toki Garapeneko agentziak) aurkezten
diren ekintzaileen babesa eta monitorizazioa. Oro-
bat azpimarratu zuen web-orri berri bat aurkezte-
ko aukera, ekintzailetza-zerbitzu guztiei buruzko
informazioa zentralizatzeko.

Enpresa berrien eta lanpostuen sorrerari dago-
kionez ezarritako helburuak ere aurkeztu zituen,
eta egoera oso txarra izateari egotzi zion % 10
inguru jaitsi izana 2011n egiaz lortutakoaren alde-
an. Bere ustez, finantzaketa da, gaur-gaurkoz, pro-
iektu berriak gauzatu ahal izateko eragozpenik
handiena.

Eledunen galderei erantzunez azaldu zuen
zertan datzan ideia bat dakarren ekintzaile bati
CEINek ematen dion zerbitzua. Funtsean, ekin-
tzaileari laguntza eta monitorizazioa ematen zaio
prozesu osoan zehar, ideia iragaztetik hasita. Arre-
ta bereziz azaldu zuen zer motatakoak diren
gehien aurkezten diren ekintzaileak. Adierazi zue-
nez, bokaziozko ekintzaileez gain, gero eta gehia-
go dira beharrizanak eragindako ekintzaileak; izan
ere, ez dute lanik aurkitzen, prestazioak bukatu
egiten dira eta aurrera egin beharra dago edonola.

Orobat adierazi zuen izan badirela tresnak
ekintzaileak eta inbertsiogileak harremanetan jar-
tzeko.



Halere, inbertsiogileez eta ekintzaileez gain,
badago beste hirugarren pertsona-mota bat ere,
“beharrizanaren” kontzeptuari gero eta gehiago
lotuta, baina berak ez zuen hori aipatu. Ekintzaile
izan nahiko luketen baina zeri ekin ez dakiten per-
tsonei buruz ari naiz –gazteak eta ongi prestatuak
oro har–. Proiektu berri batean sartzeko prest ego-
nen liratekeen pertsonak dira, baina ez soldatako
langile gisa, baizik eta proiektuan arriskuak hartu-
ta; ez dute, ordea, aurkezteko moduko ideia edo
proiekturik. Pertsona prestatuak dira, ibilbide bat
egina dutenak, mugitzeko eta kanpora irteteko
prest egonen liratekeenak, diru-sarrerak proiektua-
ren bilakaeraren araberakoak izan daitezen prest
daudenak, baina ez dutenak proiekturik CEINera
hurbiltzeko eta gurpile horretan sartzeko.

Gure ustez, oso interesgarria izanen litzateke
talde hori I. Ekintzailetza Planean aintzat hartzea
eta ekintzaileekin eta inbertsiogileekin harremane-
tan jartzeko tresnak eskaintzea. Azkenean, ideia

bat daukan ekintzaileak ez du zertan denetarik
jakin, eta proiektua gauzatze aldera erabakigarria
izan daiteke ekintzaile profil bereko pertsonak iza-
tea beren ekipoan, beren konfiantzako proiektu
bat, harekin bat egiteko modukoa, behar dutenak.

Hori dela-eta, ondoko erabaki proposamena
aurkeztu dugu:

1. Nafarroako Parlamentuak Nafarroako Gober-
nua premiatzen du neurriak jaso ditzan Nafarroako
I. Ekintzailetza Planean, ekintzaile izan nahi duten
pertsona-talde hori ikusarazte aldera eta pertsona
horiek harremanetan jartze aldera batik bat ekin-
tzaileekin eta, ondoren, inbertsiogileekin, halako
moduan non horrek guztiak berekin ekarriko baitu
Nafarroan enplegu eta aberastasun gehiago sor-
tzea.

Iruñean, 2012ko maiatzaren 14an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da Burlatako

eskola-tailerra mantentzeko beharrezkoa den finantzaketa berma

dezan.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Izquierda-Ezkerra
parlamentu-taldeak aurkezturiko mozioa, zeinaren
bidez Nafarroako Gobernua premiatzen baita Bur-
latako eskola-tailerra mantentzeko beharrezkoa
den finantzaketa berma dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Landa Garapen, Industria, Enplegu
eta Ingurumen Batzordean eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko maiatzaren 21ean

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeko eledun
José Miguel Nuin Morenok, Legebiltzarreko Erre-

gelamenduan ezarritakoaren babesean, ondoko
mozioa aurkeztu du, Landa Garapen, Industria,
Enplegu eta Ingurumen Batzordean eztabaidatu
eta bozkatzeko:

Burlatako eskola-tailerra 1994an sortu zen.
Burlatako Udalak sustatu zuen eskola-tailerra, eta
bertan ondoko arloetako prestakuntza ematen
zaie ikasleei: igeltserotza, elektrizitatea, iturgintza,
lorezaintza eta soldadura.

Eskola-tailerrak hamar irakasleko taldea du
egun, eta 56 ikasleri ematen die prestakuntza.

Haren lan ugarien artean daude Burlatako udal
jauregitxoaren zaharberritzea eta udal parkearen
mantentze-lanak (26.000 metro koadro).

16 eta 24 urte bitarteko gazteentzako 65 ikas-
postu eskain ditzake, lan-kontratu eta guzti, eta
laneratzera bideratutako prestakuntza ematen du.

Krisi ekonomikoa lehertu baino lehen, eskola-
tailerrean diploma lortutako ikasleen % 80-90ekoa
zen laneratutako ikasleen ehunekoa.

Burlatako eskola-tailerra ixten baldin bada,
tresna bat desagertuko da, gizarteratzeko eta



laneratzeko zailtasunekiko gazteen laneratzeari
eta prestakuntzari begira urteetan emaitza bikai-
nak eman dituena.

Burlatako eskola-tailerrak zabalik jarraitu behar
du, baina horretarako ezinbestekoa da Nafarroako
Gobernuak eskola finantzatzen jarrai dezan.

Beharrezkoa da Nafarroako Gobernuak jartzea
Gobernu zentralak 2012rako aurrekontu orokorre-
tan kendu duen finantzaketa.

Izquierda-Ezkerratik eskatzen diogu UPN-
PSNren Gobernuari ez dezan itxi Burlatako esko-
la-tailerra, eta behar den finantzaketa jar dezan
Nafarroako Aurrekontu Orokorren bidez.

Nafarroan 51.000 pertsona baino gehiago dau-
denez langabezian, beste edozerk baino lehenta-
sun handiagoa izan behar dute enpleguak eta sus-
pertze ekonomikoak.

Hori dela-eta, Izquierda-Ezkerra parlamentu-
taldeak ondoko erabaki-proposamena aurkeztu
du:

1. Nafarroako Parlamentuak Nafarroako Gober-
nua premiatzen du Burlatako eskola-tailerra
2012ko ekainetik aitzina mantentzeko behar den
finantzaketa ziurta eta jar dezan Nafarroako Aurre-
kontu Orokorren bidez.

2. Nafarroako Parlamentuak Nafarroako Gober-
nua premiatzen du enplegu-politika aktiboak eta,
zehazki, eskola-tailerrak eta gizarte-enplegu
babestua mantentzeko behar den finantzaketa
ziurta eta jar dezan Nafarroako Aurrekontu Oroko-
rren bidez.

Iruñean, 2012ko maiatzaren 16an

Eleduna: José Miguel Nuin Moreno

Nafarroako Parlamentuko A.O. / VIII. legegintzaldia 52. zk. / 2012ko maiatzaren 25a

9

Mozioa. Horren bidez, Nafarroako Gobernua premiatzen da Ekintzailetza

Plana Nafarroako Enplegu Plan berriaren barruan sar dezan.

ANA BELTRÁN VILLALBA ANDREAK AURKEZTU DU

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ana Beltrán Villalba
andreak aurkezturiko mozioa, zeinaren bidez
Nafarroako Gobernua premiatzen baita Ekintzaile-
tza Plana Nafarroako Enplegu Plan berriaren
barruan sar dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Landa Garapen, Industria, Enplegu
eta Ingurumen Batzordean eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko maiatzaren 21ean

Lehendakaria: Alberto Catalán Higueras

MOZIOAREN TESTUA

Nafarroako Parlamentuko Parlamentu-talde
Popularreko foru parlamentari Ana Beltrán Villalba
andreak, Legebiltzarreko Erregelamenduan ezarri-
takoaren babesean, Ekintzailetza Plana eta auto-
nomoen gaineko neurriak Nafarroako Enplegu

Plan berriaren barruan sartzeari buruzko mozio
hua aurkeztu du, Batzordean eztabaidatzeko eta
onesteko.

Nafarroa kontzertazio sozialaren eredua ari da
aplikatzen azken urteotan, enplegu-politika aktibo-
ak garatzeko, Foru Komunitateak eskumen bereki-
ak baititu arlo horretan.

Kontzertazio eredu hori Nafarroako Gobernu-
ak, Nafarroako Enpresaburuen Konfederazioak
(CEN) eta UGT eta CCOO sindikatuek sustatzen
dute, ordezkaritza handiena duten sindikatuak eta
enpresa erakundeak diren aldetik.

Konzertazio sozial horren fruitu, Nafarroan
hainbat enplegu plan onetsi dira 1999tik hasi eta
gaur arte. Une honetan laugarrena dago indarre-
an, eta hori aplikatzeko epea 2009tik 2012ra bitar-
tekoa da.

Kontuan hartuta enplegu plan indarduna heldu
den abenduaren 31n bukatuko dela, Nafarroako
Gobernuak behin baino gehiagotan iragarri du
plan berria prestatzeko prozesua hasiko zela eta
zenbait bilera eginen zituela. Plan berria taxutzeko
unea krisi ekonomiko sakon honekin batera heldu
da, eta krisi horren ondoriorik negatiboenetako bat
enplegu-suntsipena izan da.



Testuinguru honetan, ekintzailetzaren sustape-
na bereziki garrantzitsua da ekonomia eta, horren-
bestez, enplegua bultzatzeko. Eta ekintzailetzaren
sustapenaren barruan, autonomoen kolektiboaren
babesa da arlo horretako jarduketa nabarmeneta-
ko bat, kolektibo hori izan baita krisiak gehien
zigortu duen kolektiboetako bat.

Nafarroako Gobernuak, bestalde, ekintzailetza
plan bat eginen duela iragarri zuen apirilaren
23an, Moderna Planaren aplikazioari lotuta kasu
honetan.

Enplegu planak dira Nafarroako Foru Komuni-
tatean enplegu-politika aktiboak planifikatzeko eta
garatzeko tresnak; hortaz, garrantzitsua da doku-
mentu horri gehitzea ekintzailetza plana. Autono-

moen kolektiboaren dimentsioak beharrezkoa egi-
ten du jarduera sustatzeko neurriak autonomoei
zabaltzea, bai krisi ekonomikoa dela-eta pairatuta-
ko ondorioengatik, bai produkzio-sare osoan paira-
tutako ondorioengatik.

Horrenbestez, Nafarroako Parlamentuak Nafa-
rroako Gobernua premiatzen du:

1. Nafarroako Enplegu Plan berrian sar dezan
Ekintzailetza Plana.

2. Lan autonomoa sustatzeko berariazko neu-
rrien programa bat sar dezan Enplegu Plan berri-
an.

Iruñean, 2012ko maiatzaren 15ean

Eleduna: Ana Beltrán Villalba

F saila:
GALDERAK

Galdera, atmosferara isurtzen diren gas-kantitateak areagotzeari buruz-

koa.

TXENTXO JIMÉNEZ HERVÁS JAUNAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Txentxo Jiménez Her-
vás jaunak aurkeztutako galdera, atmosferara
isurtzen diren gas-kantitateak areagotzeari buruz-
koa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Txentxo Jiménez Hervásek, Legebiltzarre-
ko Erregelamenduan ezarritakoaren babesean,
ondoko galdera egin du, Nafarroako Gobernuko
Landa Garapen, Industria, Enplegu eta Ingurume-
neko kontseilariak Osoko Bilkuran ahoz erantzun
dezan.

Nafarroa nazioarteko hitzarmenei lotuta dago
atmosferara isurtzen diren gas kantitateak murriz-
teko konpromisoei dagokienez, baina gure Komu-
nitatean % 68 baino gehiago igo ziren emisioak,
eta 2020rako emisioen kantitate berriak –% 20–
onetsi ostean, Energia Plan berrian jasotzen da
emisioak % 30 baino gehiago igo daitezkeela. Zer-
gatik?

Iruñean, 2012ko maiatzaren 11n

Foru parlamentaria: Txentxo Jiménez Hervás

Galdera, jakiteko asmorik ote dagoen Nafarroako Unibertsitate Klinikari

dirulaguntzarik emateko eginkarietan odola detektatzeko programa-

ren baterako.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Marisa De Simón
Caballero andreak aurkeztutako galdera, jakiteko
asmorik ote dagoen Nafarroako Unibertsitate Klini-

kari dirulaguntzarik emateko eginkarietan odola
detektatzeko programaren baterako.

2. Nafarroako Parlamentuko Aldizkari Ofizia-
lean argitara dadin agintzea.

3. Osasun Batzordean izapidetzea.

Iruñean, 2012ko maiatzaren 21ean

Lehendakaria: Alberto Catalán Higueras



GALDERAREN TESTUA

Izquierda-Ezkerra parlamentu-taldeko foru par-
lamentari Marisa De Simón Caballerok ondoko
galdera aurkeztu du, Osasuneko kontseilariak
Osasun Batzordean ahoz erantzun dezan.

Koloneko minbiziaren detekzio goiztiarreko pro-
gramei dagokienez, ondokoa jakin nahi dugu:

Osasun Departamentuak aurreikusi al du diruz
laguntzea Nafarroako Unibertsitate Klinikaren pro-
gramaren bat, ikerketa proiekturen bat edo beste-
lako ekintzaren bat, eginkarietan odola detektatze-
ko?

Iruñean, 2012ko maiatzaren 14an

Foru parlamentaria: Marisa De Simón Caballero

Galdera, koloneko minbiziaren detekzio goiztiarrerako programa ezartze-

ari buruzkoa.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Marisa De Simón
Caballero andreak aurkeztutako galdera, koloneko
minbiziaren detekzio goiztiarrerako programa
ezartzeari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osasun Batzordean izapidetzea.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru par-
lamentari Marisa De Simón Caballerok ondoko
galdera aurkeztu du, Osasuneko kontseilariak
Osasun Batzordean ahoz erantzun dezan:

Koloneko minbiziaren detekzio goiztiarreko
programa ezartzeari dagokionez, ondokoa jakin
nahi dugu:

Nola eginen da baheketa eta zer baliabide,
publiko nahiz pribatu, eduki nahi dira? Zertan
datza plana edo programa, baldin eta prest baldin
badago? Zer kostu aurreikusten dira?

Iruñean, 2012ko maiatzaren 14an

Foru parlamentaria: Marisa De Simón Caballero

Galdera, aurreikusitako finantzaketa-murrizketek ukitutako programei

buruzkoa.

JOSÉ MIGUEL NUIN MORENO JAUNAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea José Miguel Nuin
Moreno jaunak aurkeztutako galdera, aurreikusita-
ko finantzaketa-murrizketek ukitutako programei
buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Foru Araubideko Batzordean izapidetzea.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru par-
lamentari José Miguel Nuin Morenok, Legebiltza-
rreko Erregelamenduan ezarritakoaren babesean,
ondoko galdera egin du, Nafarroako Gobernuko
lehendakari Yolanda Barcina Angulo andreak Foru
Araubideko Batzordean ahoz erantzun dezan.

Estatuaren 2012rako Aurrekontu Orokorrek
20.200.000 euro murriztu dute Nafarroak Mende-
kotasuna-Tarte hitzartuaren eta Enpleguko politika
aktiboen arloan jasotzen zuen finantzaketa.

Orain jakin behar duguna da ea Nafarroako
Gobernuak baliabide berekiak bideratuko dituen,
2012an finantzatzen jarraitze aldera Estatuaren
finantzaketa murriztu izanak ukitutako jarduketak.

Horrenbestez, hauxe jakin nahi dugu:

1. 2012rako Estatuaren Aurrekontu Orokorretan
aurreikusitako finantzaketa-murrizketak zer pro-
gramari eta jarduketari eraginen die?

2. Nafarroako Gobernuak Nafarroako 2012rako
aurrekontu orokorren kargura finantzatuko al ditu
Estatuaren finantzaketa murriztu izanak ukitutako
programak eta jarduketak?

3. Zehazki, mantendu eginen al dira honako
programak eta kontusailak?

– Enplegu Plana. Gizarte intereseko zerbitzuak
edo obrak kontratatzeko diru-laguntzak. 4.000.000
euro.

– Enplegu Plana. Ezgaitasuna duten pertsonak
kontratatzeko diru-laguntzak. 400.000 euro.

– Enplegu Plana. Toki garapena sustatzeko
programak. 870.000 euro.

– Enplegu Plana. Administrazio publikoen eta
irabazi asmorik gabeko entitateen kontratazioeta-
rako diru-laguntzak. 950.000 euro.

– Enplegu Plana. Enplegu Plana. Prestakuntza
eta enplegurako programa mistoak. 5.000.000
euro.

– Enplegu Plana. Enplegurako Lanbide Hezi-
keta, langile langabetuei lehentasunez zuzendua.
5.000.000 euro.

– Enplegu Plana. Enplegurako Lanbide Hezi-
keta, langile okupatuei lehentasunez zuzendua.
9.000.000 euro.

Iruñean, 2012ko maiatzaren 14an

Foru parlamentaria: José Miguel Nuin Moreno

Galdera, Eguesibarko Udalean detektaturiko irregulartasunei dagokienez

hartuko diren neurriei buruzkoa.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Manu Ayerdi Olaizola
jaunak aurkeztutako galdera, Eguesibarko Udale-
an detektaturiko irregulartasunei dagokienez har-
tuko diren neurriei buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Manu Ayerdi Olaizolak, Legebiltzarreko
Erregelamenduan ezarritakoaren babesean,
ondoko galdera egin du, Nafarroako Gobernuko
lehendakariorde eta Lehendakaritza, Administra-
zio Publiko eta Barneko kontseilari Roberto Jimé-
nez Alli jaunak Osoko Bilkuran ahoz erantzun
dezan.

Eguesibarko Udaleko Osoko Bilkurak hil hone-
tan onetsi ditu ikerketa batzordearen ondoriozta-
penak. Ikerketa batzordea toki entitate horren bai-
tan sor tu zen, azken ur teotan
merkataritza-sozietate publikoen eta mistoen
bidez egindako hirigintza kudeaketa aztertzeko.

Udalean gehiengo handi batek (NaBaik, PSNk,
I-Ek, Bilduk eta PPNk) onetsitako erabaki horri
jarraikiz, Fiskaltzaren esku jarri dira ikerketaren
bidez detektatutako 52 irregulartasun administrati-
bo, jarduketa horietatik erantzukizun penalak era-
tor daitezkeen azter dezan. Irregulartasunak zen-
bait obra-lehiaketari eta kontratazio-prozedurari
buruzkoak dira (etxebizitza-sustapenak, Sarrigu-
rengo Kirolaren Hiria, eta abar).

Justizia epaitegien jurisdikzioa gorabehera,
zuk zuzentzen duzun departamentuari dagokio,
toki administrazioko legediaren esparruan, Nafa-
rroako toki entitate guztien jarduketen interes oro-
korra eta legezkotasunaren gaineko kontrola egi-
tea. Gauzak horrela, ondokoa jakin nahi dut:

Zure Departamentuak zer neurri hartuko ditu
Eguesibarko Udalaren barruan detektatutako irre-
gulartasunak direla-eta?

Iruñean, 2012ko maiatzaren 16an

Foru parlamentaria: Manu Ayerdi Olaizola

Galdera, Liburutegi Sarearen barruko lan-mugikortasunari buruzkoa.

PATXI LEUZA GARCÍA JAUNAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Patxi Leuza García
jaunak aurkeztutako galdera, Liburutegi Sarearen
barruko lan-mugikortasunari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Patxi Leuza García jaunak, Legebiltzarre-
ko Erregelamenduan ezarritakoaren babesean,
ondoko galdera aurkezten dio Kultura, Turismo eta
Erakunde Harremanetako kontseilariari, idatziz
erantzun dezan:

• Nafarroako liburutegi publikoetako funtziona-
rioek zer dela-eta ez dute lan-mugikortasunerako
aukerarik Iruñerriko Liburutegi Sarearen barruan?

Iruñean, 2012ko maiatzaren 14an

Eleduna: Patxi Zabaleta Zabaleta

Galdera, Nafarroako Kutxarekin edo haren edozein erakunderekin sinatu-

tako hitzarmenei buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, Nafarroako Kutxare-
kin edo haren edozein erakunderekin sinatutako
hitzarmenei buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan ezarritakoaren babesean,
ondoko galdera egin dio Nafarroako Gobernuari,
idatziz erantzun dezan:

• ¿Nafarroako Gobernuak zenbat hitzarmen
sinatu ditu Nafarroako Kutxarekin edo haren men-
deko erakunderen batekin (fundazioa, enpresa
korporazioa) azken hamar urteotan?

• Horietako zenbat daude indarrean egun?

• Hitzarmen horietako bakoitzaren kopia igor
dakigun eskatzen dugu.

Iruñean, 2012ko maiatzaren 15ean

Foru parlamentaria: Maiorga Ramírez Erro

Galdera, Osasunbidea-Nafarroako Osasun Zerbitzuko profesionalek langi-

leen historia eskuratu ahal izateari buruzkoa.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Marisa De Simón
Caballero andreak aurkeztutako galdera, Osasun-
bidea-Nafarroako Osasun Zerbitzuko profesiona-
lek langileen historia eskuratu ahal izateari buruz-
koa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru par-
lamentari Marisa De Simón Caballerok, Legebil-
tzarreko Erregelamenduan ezarritakoaren babese-
an, ondoko galdera egin dio Nafarroako
Gobernuari, idatziz erantzun dezan:

Funtzio Publikoaren Zuzendaritza Nagusiak
hartutako erabakia aplikatzearen ondorioz, Osa-
sunbidea-Nafarroako Osasun Zerbitzuetako pre-
bentzio zerbitzuetako profesionalek sarbidea iza-
nen dute, baimen informatuarekin, Nafarroako
Gobernuko langileen historian.

Nafarroako Gobernuak zer lortu nahi du neurri
hori aplikatzean? Zer helburu lortu nahi dira osa-
sunaren zainketari eta gaixotasunen prebentzioari
dagokienez?

Iruñean, 2012ko maiatzaren 15ean

Foru parlamentaria: Marisa De Simón Caballero

Galdera, indarrean dauden Nafarroako Kutxarekiko hitzarmenei buruz-

koa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, indarrean dauden
Nafarroako Kutxarekiko hitzarmenei buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan ezarritakoaren babesean,
ondoko galdera egin dio Nafarroako Gobernuari,
idatziz erantzun dezan:

• Nafarroako Kutxarekiko hitzarmen indardunei
dagokienez, Nafarroako Gobernuaren ustez zer
eragin izan dezake horiengan Caixabankek Nafa-
rroako Kutxa erosi izanak?

Iruñean, 2012ko maiatzaren 15ean

Foru parlamentaria: Maiorga Ramírez Erro

Galdera, Euskarabideak duen funtzionarioentzako euskaltegiari buruzkoa.

AITZIBER SARASOLA JACA ANDREAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitziber Sarasola Jaca
andreak aurkeztutako galdera, Euskarabideak
duen funtzionarioentzako euskaltegiari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Aitziber Sarasola Jacak, Bildu-Nafarroa parla-

mentu-taldeko parlamentariak, Legebiltzarreko
Erregelamenduak adierazten duen bezala, ondoko
galdera idatzia egiten dio Nafarroako Gobernuari
Euskarabideak bere baitan duen funtzionarioen
euskaltegiaren inguruan.

1. Zein dira Euskarabidean ikasle taldeak sor-
tzeko baldintzak?

2. Euskarabidearen egitura organikoan zein
leku du formazio zentroak, hau da, antolaketa
didaktikoak?

3. Zein da egitura horretan NAPI/Euskarabidea
bikoizketaren zergatia?

4. Zergatik daude bi atalburu eta bi zerbitzub-
uru?

Iruñean, 2012ko maiatzaren 17an

Foru parlamentaria: Aitziber Sarasola Jaca

Galdera, funtzionarioek Euskarabidean euskaldundu ahal izateko bete

behar dituzten baldintzei buruzkoa.

AITZIBER SARASOLA JACA ANDREAK EGINA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitziber Sarasola
Jaca andreak aurkeztutako galdera, funtzionarioek
Euskarabidean euskaldundu ahal izateko bete
behar dituzten baldintzei buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko maiatzaren 21ean

Lehendakaria: Alberto Catalán Higueras

GALDERAREN TESTUA

Aitziber Sarasola Jacak, Bildu-Nafarroa parla-
mentu-taldeko parlamentariak, Legebiltzarreko
Erregelamenduak adierazten duen bezala, ondoko
galdera idatzia egiten dio Nafarroako Gobernuari,
Euskarabidean euskalduntzeko funtzionarioek
bete beharreko baldintzei buruzkoa.

1. Zein baldintza bete behar dituzte funtziona-
rioek euskara klaseak jasotzeko Euskarabidean?

2. Baimen eskaera guztiak onartzen al dira?

3. Zeren arabera erabakitzen da baimen bat
edo beste esleitzeko?

4. Euskara ikasteko izena ematen duten funtzi-
onario guztiek ikasten al dute Euskarabideko eus-
kaltegian?

5. Zergatik bideratzen dira ikasle batzuk Zubi-
arte euskaltegira?

Iruñean, 2012ko maiatzaren 17an

Foru parlamentaria: Aitziber Sarasola Jaca

Galdera, emakumeen genitalen ebaketa detektatu, kontrolatu eta desage-

rrarazteko protokolo, proiektu, programa eta jarduketei buruzkoa.

GALDERA ERRETIRATZEA

Nafarroako Parlamentuko Mahaiak, 2012ko
maiatzaren 21ean egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Adieraztea jakinaren gainean dagoela Biken-
di Barea Aiestaran jaunak aurkezturiko galdera,
emakumeen genitalen ebaketa detektatu, kontro-
latu eta desagerrarazteko protokolo, proiektu, pro-
grama eta jarduketei buruzkoa, erretiratu izanari

dagokionez. Galdera hori 2012ko otsailaren 24ko
20. Nafarroako Parlamentuko Aldizkari Ofizialean
argitaratu zen.

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2012ko maiatzaren 21ean

Lehendakaria: Alberto Catalán Higueras

Deialdia, Nafarroako Comptos Ganberaren zerbitzuko sistema informati-

koetako teknikari-ofizial izateko lanpostu huts bat lekualdatze lehiake-

ta bidez betetzekoa.

Gaindituen zerrenda

Maiatzaren 18an Nafarroako Comptos Ganbe-
raren zerbitzuko sistema informatikoetako teknika-
ri-ofizial izateko lanpostu huts bat lekualdatze
lehiaketa bidez betetzeko deialdiko epaimahai
kalifikatzaileak lehiaketa gainditu duten izangaien
zerrenda igorri du, erdietsitako puntuazioaren ara-
bera ordenatuta. Deialdia Nafarroako Comptos
Ganberako Lehendakariaren 2012ko urtarrilaren
30eko erabakiaren bidez onetsi zen, eta 2012ko
otsailaren 13ko 16. Nafarroako Parlamentuko
Aldizkari Ofizialean eta data bereko 30. Nafarroa-
ko Aldizkari Ofizialean argitaratu zen. Hori guztia
ikusita, deialdiko 8. oinarriarren 1. idatz-zatiarekin
bat, gainditu dutenen zerrenda hori argitaratu
behar da. Hori dela eta, Lehendakaritza honek,
bere ahalmen eta eskumenak erabiliz,

EBATZI DU:

Lehena. Aipaturiko lehiaketa gainditu duten
izangaien zerrenda, deialdiko epaimahai kalifika-

tzaileak igorria, jaso izanaren berri ematea. Erdie-
tsitako guztizko puntuazioaren arabera ordenatuta
dago zerrenda, eta honako hau da:

Puntuazioa,
Izen-deiturak (7.1 oinarria)

Pueyo Resano, Francisco 47,15

Beorlegui Usoz, Peio 46,35

Aisa Pérez de Ciriza Raúl 42,75

Larumbe Erro, Guillermo 26,05

Bigarrena. Ebazpen hau Nafarroako Parla-
mentuko Aldizkari Ofizialean argitara dadin agin-
tzea.

Iruñean, 2012ko maiatzaren 21ean

Comptos Ganberako Lehendakaria: Helio
Robleda Cabezas

G saila:
TXOSTENAK, DEIALDIAK ETA PARLAMENTUKO INFORMAZIOA

